
PRESS OBAVJEST 

 
Izjava direktora Narodnog pozorišta Sarajevo Gradimira 

Gojera, a u povodu otvaranja umjetničke sezone 
2009/2010 

 
U povodu otvaranja umjetničke sezone 2009/2010 i izvedbe 

opere Traviata Verdija, pod dirigentskim vođstvom Andrije 
Pavliča i u režija Ogniana Draganofa, direktor Narodnog 

pozorišta Gradimir Gojer dao je sljedeću izjavu: 
“U povodu početka 88. umjetničke sezone Narodnog pozorišta 

Sarajevo treba kazati da otvaranje umjetničke sezone ponosno 
činimo velikom uspješnicom prošlogodišnjeg repertoara 

Narodnog pozorišta Sarajevo – Verdijevom Traviatom. U 
okviru otvaranja umjetničke sezone na velikoj sceni Narodnog 

pozorišta Sarajevo predviđene su i predstave Drame Balada o 

Omeru i Merimi Sokolovića i Ponoćna igra Jelačića Bužimskog, 
kao i baleta Pepeljuga Štrausa ml. 

Tako Narodno pozorište Sarajevo velikim naporom svih 
uposlenika pokušava biti na razini tradicija Kuće na Obali, biti 

na usluzi svom vjernom gledalištu, svima onima kojima je 
stalo do umjetnosti drame, opere i baleta u Sarajevu i Bosni i 

Hercegovini. 
Međutim, moram i ovom prilikom istaći da je proračun 

Narodnog pozorišta Sarajevo posljednjim „rebalansiranjima” 
uskraćen za 500.000,00 KM, te da osobno smatram da je to 

veliki udar ne samo na repertoar Narodnog pozorišta Sarajevo, 
već na umjetnost baleta, drame i opere uopće. 

Očekujem da 88. sezonu rada Narodnog pozorišta Sarajevo u 
daljem tjeku ne prate ovakove restrikcije, ali u isto doba 

obećajem da će bez obzira na prilike u kojima djelujemo 

umjetnici Narodnog pozorišta Sarajevo i svi uposlenici naše 
kuće dati obol ljepšem življenju, stvaranju ambijenta 

ugodnijeg od onoga koji nam stvara sustav permanentne 
recesije, kojim su nažalost podvrgnuti svi građani ove zemlje. 

Trudili smo se i trudit ćemo se da sa naše pozornice 
emaniramo ljepšu sliku i zvuk od onih koji čine našu sivi 

svakodnevicu”. 

